
ԱՄՆ Պետաքարտուղարություն  
Մամլո խոսնակի գրասենյակ 

 
   31 օգոստոսի, 2006թ.  

2006/778 
 

ԱՄՆ աջակցության ծրագրերը Լիբանանին 

 

Օգոստոսի 31-ին ԱՄՆ արտաքին աջակցության գրասենյակի տնօրեն և ԱՄՆ 
Միջազգային զարգացման գործակալության (USAID) ադմինիստրատոր 
դեսպան Ռանդալլ Լ. Թոբիասը նշեց, թե ինչպես է ԱՄՆ աջակցությունն 
ուղղվելու Լիբանանի վերակառուցմանը: Խոսելով Լիբանանի վերակառուցման 
Ստոկհոլմի խորհրդաժողովում` դեսպան Թոբիասը նշեց, որ նախագահ Բուշի 
կողմից մարդասիրական օգնության, վերակառուցման և անվտանգության 
աջակցությանն ուղղված 230 միլիոն ԱՄՆ դոլարից ավելի քան 50 միլիոն ԱՄՆ 
դոլար արդեն օգտագործվում է լիբանանցիներին օգնելու համար: Մնացած 180 
մլն դոլարն օգտագործվելու է աջակցելու Լիբանանի կառավարության կողմից 
նախանշված կենսական կարևորության ոլորտներերին: Ստորև 
առանձնացնենք վեց այդպիսի ծրագրեր.  

• Ֆիդար կամրջի վերակառուցումը Ջբայլում. ԱՄՆ կօգնի վերականգնել 
Լիբանանի առափնյա մայրուղու այս կենսական հատվածը: Կամուրջը 
Տրիպոլի և Բեյրութ նավահանգիստների միջև արտակարգ իրավիճակների 
դեպքերում բեռների տեղափոխման հիմնական ուղին է,  ինչպես նաև կապող 
օղակ հյուսիսային Լիբանանը ու հարավի առավել տուժած տարածքների մի 
շարք ճանապարհների համար:  

• Մարջեունից Նաբաթյեհ ճանապարհների վերանորոգում. ԱՄՆ 
կօժանդակի վերացնել փլատակներն այն ճանապարհներից, որոնք 
վերականգնման աշխատանքների համար կենսական նշանակություն ունեն: 
Ծրագիրն արդեն ընթացքի մեջ է և նպաստում է տեղի տնտեսությանը «փող 
աշխատանքի դիմաց» ծրագրի շրջանակում, որում ներառված են հազարավոր 
մարդիկ:  

• Աջակցություն բնակշինարարությանը. Միացյալ Նահանգներն արդեն 
աջակցում է հազարավոր մարդկանց, որոնց տները վնասվել են: Առաջիկա 
ամիսներին հազարավոր լրացուցիչ ընտանիքներ աջակցություն կստանան: 
Որոշ ընտանիքների փոխհատուցվում է հրատապ վերանորոգում պահանջող 
շինանյութի ծախսը: Որոշ ընտանիքները ստանում են շինանյութ վերանո-
րոգումների համար: Տարեցներին, հաշմանդամներին կամ վիրավորվածներին 
աջակցելու համար շինանյութ գնելուց զատ ԱՄՆ-ը վարձում է բանվորներ, 



որոնք օգնում են նրանց: Լրջորեն վնասված շենքերի ընտանիքների համար 
ԱՄՆ ժամանակավոր կացարաններ է տրամադրում` մինչ նրանք կապիտալ 
վերանորոգումներ են անում: 

• Դպրոցների վերականգնում և վերանորոգում. Միացյալ Նահանգները 
օգնում է նաև Լիբանանի ժողովրդին վերանորոգել դպրոցները առաջիկա 
ուսումնական տարվա համար: Էլ Խիյամում և Անդաիսեեում ԱՄՆ օգնում է 
վերացնել փլատակները, նորոգել կառուցվածքային վնասները և մաքրել այն 
դպրոցները, որոնք առճակատման ընթացքում տեղահանվածներին ծառայել են  
որպես ապաստարան: Նմանատիպ աշխատքներ են կատարվում Բաալբեկում, 
Հասբայայում, Սիդոնում, Թայերում և Բեյրութում: Հարավում աջակցություն 
ստացող դպրոցներից են Լեբաա ու Սայդուն դպրոցները: 

• Շրջակա միջավայրի մաքրում. Բեյրութի մոտակայքում գտնվող մի կարևոր 
տեղանքում աղտոտվածությունը վեևրացնելու համար ԱՄՆ պայմանագիր 
կկնքի մի ընկերության հետ, որի ներկայացուցիչներն արդեն Լիբանանում են: 
Կպատրաստվեն մասնագետներ ու կտրամադրվեն անհրաժեշտ 
սարքավորումներ: Աշխատելով լիբանանյան և մասնակից այլ միջազգային 
օգնություն տրամադրող կազմակերպությունների հետ` թիմը կմշակի նաև 
բնության պաշտպանության, արտանետումների հետևանքների վերացման 
պլան, որպեսզի լիբանանցիները կարողանան հետագայում օպերատիվ 
արձագանքել այդպիսի իրավիճակներին: 

• Ձկնորսային արդյունաբերության վերականգնումը. Միացյալ Նահանգները 
ձկնորսական պարագաներ, ներառյալ ցանցեր, կեռիկներ և այլ պարագաներ է 
տրամադրում Տրիպոլից մինչև Նակուրա առափնյա գոտու հազարավոր 
ձկնորսների, որտեղ վերականգնումը սերտորեն կապված է ձկնորսային 
արդյունաբերության վերականգնման հետ: 

Ստոկհոլմի խորհրդաժողովում Դեսպան Թոբիասի ելույթի ամբողջական 
տեքստի հետ կարելի է ծանոթանալ www.state.gօv ինտերնետային էջում: 

 

 

 

 

 


